
XXV. Umore Azoka — Leioako kale artisten
azoka iragarriko duen kartela hautatze-
ko lehiaketarako deialdia egin du Leioako
Udalak. Hauek dira lehiaketaren oinarriak.

Lehiaketan edonork har dezake parte, bai
partikularrek, bai enpresek.

Lehiakide bakoitzak bi lan aurkeztuko ditu
gehienez.

Kartelean agertzen diren marrazki eta iru-
di guztiek originalak eta argitaratu gabeak
izan beharko dute, eta ezin dira adimen ar-
tifizialagatik sortu. Erabili beharreko tekni-
ka librea izango da eta edozein modalitate
artistikotan eginak (argazki, marrazki eta
abar) erabil daiteke.

Bozetoak honela aurkeztuko dira: euskarri
digitalean (JPG formatuan, 300 ppp be-
reizmenarekin eta 30x50 cm neurrikoak)
eta formatu bertikalean.

GAIA

Proposatutako kartelak azokaren irudiari
lehentasuna ematea balioetsiko du Umore
Azokaren antolakundeak.

Hizkuntza: elebiduna (euskara / gaztela-
nia).

AURKEZTEKO
EPEA

Lanak urriaren 7tik azaroaren 1llra arte
aurkeztu ahal izango dira.

Kartel iragarleak honako testu hau jaso
beharko du:

UMORE AZOKA

Proposamenak helbide honetara bidaliko
dira: Kultur Leioa (Jose Ramon Aketxe pla-
za 11, 4. solairua, 48940 Leioa, Bizkaia).

Lanak goiburu bat dutela aurkeztuko dira,
egilearen sinadurarik gabe.

Gutun-azal itxi baten azalean, lehengo
goiburu bera jarriko da, eta gutun-azalaren
barruan honako hauek jasoko dira: egilea
identifikatzeko datuak, curriculum laburra,
telefono-zenbakia eta NANa.

Aurkeztutako lanean ageri den argaz-
ki, ilustrazio edo baliabide grafikoren bat
irudi-bankuetatik hartua izan bada edo
aurkeztutako lanaren egileak egina ez
bada, erabilera-eskubideak behar bezala
kudeatuta eduki beharko ditu kartelaren
egileak. Leioako Udalak ez du erantzukizu-
nik hartzen aurkeztutako lanetako edukie-
kiko, hirugarrenek erreklamazioak aurkez-
ten badituzte. Era berean, kartelek oreka
bilatuko dute generoak irudikatzean, rol
eta estereotipo tradizionalik nabarmendu

gabe; gainera, ez du tratu gutxiesgarririk
erakutsiko sexu, arraza, adin, kultura eta
sexu-aukeren harira.

Kartel irabazlea azaroan iragarriko da.

Honako hauen irudiak jaso behar ditu kar-
telak: UMORE AZOKA - LEIOAKO UDALA,
Bizkaiko Foru Aldundia, Eusko Jaurlaritza
eta INAEM (Arte Eszenikoen eta Musika-
ren Institutu Nazionala).

SARIA

Lehen sari bat emango da, 1.400 €-koa
(zergak barne).

Lehiaketa irabazlerik gabe utzi ahal izango
da.




KARTEL
SARITUA

Leioako Udala izango da saritutako obra-
ren eta haren gaineko ustiapen-eskubi-
deen jabe legitimoa, bai eta erreprodukzio,
egokitzapen, banaketa, komunikazio pu-
bliko eta hedapenerako eskubideen jabe
ere, oraingo eta etorkizuneko euskarri eta
plataforma guztietan, inolako mugarik
gabe, lotzen den ekitaldiak hala eskatzen
badu.

LAN
IRABAZLEA

Kartelaren exekuzio teknikoak tonalitateen
aldaketaren bat behar badu hobeto inpri-
matzeko, bai eta ospakizunaren datak edo
ortografia-akatsak zuzentzea ere, Epaima-
haiak aldaketa hori ezarri ahal izango du,
aldez aurretik kontsulta eginda eta egilea-
rekin lankidetzan.

Saritutako kartelaren egileari edo egileei
diseinuan erabilitako elementuak, tipo-
grafiak eta artxiboak emateko eskatu ahal
izango zaie, horiek sustatzeko eta zabal-
tzeko beharrezkoak diren euskarri, formatu
eta aplikazioetara errazago egokitzeko.

IRABAZLEAREN
KONPROMISOAK

Lehiaketaren irabazleak Leioako Udalari
eman beharko dio aukeratutako kartelaren
azken artea adierazten duen epeetan. Gai-
nera, irabazleak konpromisoa hartzen du
jatorrizko diseinutik abiatuta hainbat ego-
kitzapen (azken arteak) egiteko euskarri
hauetarako:
- Roll up (85x200 mm).

Gonbidapena (210x100 mm).

Kartela A3 tamainara  egokitzea

(297x420 mm).

Orri-burua (A4) bertikala eta horizontala.




- lragarkiak A4, 168x245 mm, 110x105
mm, 210x260 mm.

- Txartelak (100x75 mm).

- Olanak (2.300x3.700 mm).

- Monolitoak (825x1.905 mm).

Aldi berean, irabazleak kartela formatu
editagarrian entregatu beharko du, anto-
latzaileek beste euskarri batzuetara ego-
kitzeko.

EPAIMAHAIA

Leioako Udalak izendatuko du.

EPAIMAHAIAREN
AHALMENAK

Epaimahaiak lehiaketaren oinarriak bete-
tzen direla egiaztatzeko ardura izango du,
eta prozesuan zehar sor daitezkeen auziak
ebatziko ditu.

Nolanahi ere, epaimahaiak edozein unetan
utzi ahalizango du kanpoan lan bat, baldin
eta:

Deialdiaren helburuarekin bat ez bada-

tor.

Eskatutako neurriak eta testua ez baditu.
Askatasun eta berdintasun printzipioen
aurkakoa bada.

Pertsonen eskubideei eta duintasunari
eraso egiten badie.

Beste egile batzuen obraren plagioa di-
rela edo adimen artifizialaren bidez sor-
tu direla uste denean.

Lehiaketa honetan parte hartzeak oinarriak
goitik behera onartzen direla esan nahi du.

Lehiaketara aurkeztu eta sarituak izan
ez diren lanak Kultur Leioan jaso ahal
izango dira, 2025eko urtarrilaren 13tik
martxoaren 7ra bitartean, 9:00etatik
13:00etara.




